Татар теле һәм әдәбияты дәресләрендә сыйфатлы белем бирү

(педагогик киңәшмәдәге чыгыш).

Сыйфатлы белем бирү- мәктәп алдында торган иң мөһим бурычларның берсе.

Татар теле һәм әдәбияты дәресләрендә сыйфатлы белем бирү өчен күптөрле эш алымнары кулланып, уңай нәтиҗәләргә ирешергә мөмкин.

Хәзер шәһәр мәгариф идарәсе тарафыннан җибәрелгән контроль биремнәр дә,олимпиада сорауларының бер өлеше дә тест формасында бирелә. Шуңа дәресләрдә тестлар белән эшләүгә игътибар юнәлтәм.

Тест сорауларын укучыларның үзләреннән дә төзетәм. Бигрәк тә зуррак күләмле әсәрләр буенча бу биремне үтәтәм, чөнки тест сораулары төзер өчен укучы әсәр белән танышып чыгарга мәҗбүр була. (тестлар күрсәтелә).

Дәресләрдә карточкалар белән эшләү дә үзен аклый. Бер уңайдан милли-төбәк компоненты да уңышлы файдаланыла, чөнки карточкадагы биремнәр якташ язучылар, шагыйрьләр иҗатыннан алына. Эш башкарылганнан соң, җыентыклар укучыларга күрсәтелә, бу җыентыклар белән танышырга тәкъдим  ителә.

Карточкалар төрле катлаулылыкта төзелгәнгә күрә, шушы карточкалар белән эшләгәндә, шәхси- дифференциаль якын килү дә тормышка ашырыла (карточкалар күрсәтелә).

Өй эшен вариантлап биргәндә дә, шәхси- дифференциаль якын килү алымы кулланыла. Бу очракта инде укучы "Өй эшен аңламадым",-дип килми, чөнки һәр укучының мөмкинлегенә туры килерлек өй эше бар.

Укытуга дифференциале якын килү баланың белемгә омтылышын арттыра, үз-үзенә дөрес бәя бирү күнекмәсе булдыра, димәк, сыйфатлы белем бирүнең бер уңышлы юлы булып тора. 

Татар әдәбияты дәресләрендә төп максатыбыз- укучының текстны аңлап, йөгерек, сәнгатьле укуын булдыру. Моның өчен укучының кулын күбрәк газета-журналларга, әдәби әсәрләргә үрелдертергә кирәк. Татар теле дәресләрендә мин аларга өй эшләрен нәкъ шушы максатны күздә тотып бирәм. Мәсәлән: "Туган як" газетасыннан кереш сүзләр кергән 5 җөмлә язып алырга. Ш. Рәкыйповның "Чәчәкләр сөйли белә" әсәреннән аерымланган хәлләр кергән 7 җөмлә табарга һ.б.
Сәнгатьле сөйләм һәм уку күнекмәләре өстендә эш, бигрәк тә, шагыйрьләребез иҗаты белән танышканда башкарыла. Сәнгатьле сөйләм күнекмәләре яхшы үскән укучыларыбыз шәһәр конкурсларында да катнашалар.

Узган уку елында "Аналар көне"нә багышланган шигырь сөйләүчеләр бәйгесендә Борһаниева Рузалия "Рәхмәт хаты" белән бүләкләнде.  

Ситдыйкова Эльмира Р. Вәлиев шигырьләрен  сәнгатьле  сөйләүчеләр бәйгесендә III урын яулады. Ноябрь аенда Хәйрия елы кысаларында уздырылган шигырь сөйләүчеләр бәйгесендә "Тамашачылар мәхәббәте" призына лаек булды.

Әдәбият дәресләрендә әдәби әсәрләрне рольләргә бүлеп уку, өзекләр сәхнәләштерү даими файдаланыла. Бу ысуллар укучыларның хәтерен, игътибарын, күзаллау сәләтен, сөйләм чисталыгын, шулай ук төркемдә, коллективта эшләү күнекмәләрен үстерергә, димәк, сыйфатлы белем бирергә ярдәм итә торган күнегүләр дә ул.

Бу эшнең ничек тормышка ашырылуын К. Тинчуринның "Сүнгән йолдызлар" спектакленнән өзек карап бәяләрсез. Өзек Розалия Вакыйфовна белән бергә әзерләнде.
